
Markandeyaproktam Hariharabhinnatavarnana Stotram

மார்கண்டே³யப்ரோக்தம் ஹரிஹராபி⁴ந்நதாவர்ணநஸ்தோத்ரம்

மார்கண்டே³ய உவாச ।
ஶிவாய விஷ்ணுரூபாய விஷ்ணவே ஶிவரூபிணே ।
யதா²ந்தரம் ந பஶ்யாமி தேந தௌ தி³ஶத: ஶிவம் ॥ 1॥
அநாதி³மத்⁴யநித⁴நமேதத³க்ஷரமவ்யயம் ।
ததே³வ தே ப்ரவக்ஷ்யாமி ரூபம் ஹரிஹராத்மகம் ॥ 2॥
யோ வை விஷ்ணு:ஸ வை ருத்³ரோ யோ ருத்³ர:ஸ பிதாமஹ: ।
ஏகா மூர்திஸ்த்ரயோ தே³வா ருத்³ரவிஷ்ணுபிதாமஹா: ॥ 3॥
வரதா³ லோககர்தாரோ லோகநாதா:²ஸ்வயம்பு⁴வ: ।
அர்த⁴நாரீஶ்வராஸ்தே து வ்ரதம் தீவ்ரம் ஸமாஶ்ரிதா: ॥ 4॥
யதா² ஜலே ஜலம் க்ஷிப்தம் ஜலமேவ து தத்³ப⁴வேத் ।
ருத்³ரம் விஷ்ணு: ப்ரவிஷ்டஸ்து ததா² ருத்³ரமயோ ப⁴வேத் ॥ 5॥
அக்³நிமக்³நி: ப்ரவிஷ்டஸ்து அக்³நிரேவ யதா² ப⁴வேத் ।
ததா² விஷ்ணும் ப்ரவிஷ்தஸ்து ருத்³ரோ விஷ்ணுமயோ ப⁴வேத் ॥ 6॥
ருத்³ரமக்³நிமயம் வித்³யாத்³விஷ்ணு: ஸோமாத்மக:ஸ்ம்ரு’த: ।
அக்³நிஷ்டோமாத்மகம் சைவ ஜக³த்ஸ்தா²வரஜங்க³மம் ॥ 7॥
கர்தாரௌ சாபஹர்தாரௌ ஸ்தா²வரஸ்ய சரஸ்ய ச ।
ஜக³த: ஶுப⁴கர்தாரௌ ப்ரபூ⁴ விஷ்ணுமஹேஶ்வரௌ ॥ 8॥
கர்த்ரு’காரணகர்தாரௌ கர்த்ரு’காரணகாரகௌ ।
பூ⁴தப⁴வ்யப⁴வௌ தே³வௌ நாராயணமஹேஶ்வரௌ ॥ 9॥
ஏதௌ தௌ ச ப்ரவக்தாராவேதௌ தௌ ச ப்ரபா⁴மயௌ ।
ஜக³த: பாலகாவேதாவேதௌ ஸ்ஷ்ரு’டிகரௌ ஸ்ம்ரு’தௌ ॥ 10॥
ஏதே சைவ ப்ரவர்ஷந்தி பா⁴ந்தி வாந்தி ஸ்ரு’ஜந்தி ச ।
ஏதத்பரதரம் கு³ஹ்யம் கதி²தம் தே பிதாமஹ ॥ 11॥

யஶ்சைநம் பட²தே நித்யம் யஶ்சைநம் ஶ‍்ரு’ணுயாந்நர: ।
ப்ராப்நோதி பரமம் ஸ்தா²நம் விஷ்ணுருத்³ரப்ரஸாத³ஜம் ॥ 12॥
தே³வௌ ஹரிஹரௌ ஸ்தோஷ்யே ப்³ரஹ்மணா ஸஹ ஸங்க³தௌ ।
ஏதௌ ச பரமௌ தே³வௌ ஜக³த: ப்ரப⁴வாப்யாயௌ ॥ 13॥
ருத்³ரஸ்ய பரமோ விஷ்ணுர்விஷ்ணோஶ்ச பரம: ஶிவ: ।
ஏக ஏவ த்³விதா⁴ பூ⁴தோ லோகே சரதி நித்யஶ: ॥ 14॥
ந விநா ஶங்கரம் விஷ்ணுர்ந விநா கேஶவம் ஶிவ: ।
தஸ்மாதே³கத்வமயாதௌ ருத்³ரோபேந்த்³ரௌ து தௌ புரா ॥ 15॥
நமோ ருத்³ராய க்ரு’ஷ்ணாய நம:ஸம்ஹதசாரிணே ।
நம:ஷட³ர்த⁴நேத்ராய த்³விநேத்ராய ச வை நம: ॥ 16॥
நம: பிங்க³லநேத்ராய பத்³மநேத்ராய வை நம: ।
நம:குமாரகு³ரவே ப்ரத்³யும்நகு³ரவே நம: ॥ 17॥
நமோ த⁴ரணீத⁴ராய க³ங்கா³த⁴ராய வை நம: ।
நமோ மயூரபிச்சா²ய நம: கேயூரதா⁴ரிணே ॥ 18॥
நம: கபாலமாலாய வநமாலாய வை நம: ।
நமஸ்த்ரிஶூலஹஸ்தாய சக்ரஹஸ்தாய வை நம: ॥ 19॥
நம: கநகத³ண்டா³ய நமஸ்தே வ்ரதத³ண்டி³நே ।
நமஶ்சர்மநிவாஸாய நமஸ்தே பீதவாஸஸே ॥ 20॥
நமோऽஸ்து லக்ஷ்மீபதயே உமாயா: பதயே நம: ।
நம: க²ட்வாங்க³தா⁴ராய நமோ முஸலதா⁴ரிணே ॥ 21॥
நமோ ப⁴ஸ்மாங்க³ராகா³ய நம: க்ரு’ஷ்ணாங்க³தா⁴ரிணே ।
நம: ஶ்மஶாநவாஸாய நமோऽஸ்த்வாஶ்ரமவாஸிநே ॥ 22॥
நமோ வ்ரு’ஷப⁴வாஹாய நமோ க³ருட³வாஹிநே ।
நமோऽஸ்த்வநேகரூபாய ப³ஹுரூபாய வை நம: ॥ 23॥
நம: ப்ரலயகர்த்ரே ச நம:ஸ்ரு’ஷ்டிகராய ச ।
நமோऽஸ்து ப³ஹுரூபாய நமோ பை⁴ரவரூபிணே ॥ 24॥
விரூபாக்ஷாய தே³வாய நம: ஸௌம்யேக்ஷணாய ச ।
த³க்ஷயஜ்ஞவிநாஶாய ப³லேர்நியமநாய ச ॥ 25॥

நம: பர்வதவாஸாய நம:ஸாக³ரவாஸிநே ।
நம:ஸுரரிபுக்⁴நாய த்ரிபுரக்⁴நாய வை நம: ॥ 26॥
நமோऽஸ்து நரகக்⁴நாய நம: காமாங்க³நாஶிநே ।
புஷ்பத³ந்தவிநாஶாய நமோ மது⁴விகா⁴திநே ॥ 27॥
நமோऽஸ்த்வந்த⁴கநாஶாய நம:கைடப⁴கா⁴திநே ।
நம:ஸஹஸ்ரஹஸ்தாய நமோऽஸங்க்²யேயபா³ஹவே ॥ 28॥
நம:ஸஹஸ்ரஶீர்ஷாய ப³ஹுஶீர்ஷாய வை நம: ।
தா³மோத³ராய தே³வாய முஞ்ஜமேக²லிநே நம: ॥ 29॥
நமஸ்தே ப⁴க³வந் விஷ்ணோ நமஸ்தே ப⁴க³வந் ஶிவ ।
நமஸ்தே ப⁴க³வந் தே³வ நமஸ்தே தே³வபூஜித ॥ 30॥
நமஸ்தே ஸாமபி⁴ர்கீ³த நமஸ்தே யஜுர்பி:⁴ ஸஹ ।
நமஸ்தே ஸுரஶத்ருக்⁴ந நமஸ்தேऽஸுரபூஜித ॥ 31॥
நமஸ்தே கர்மிணாம் கர்ம நமோऽமிதபராக்ரம ।
ஹ்ரு’ஷீகேஶ நமஸ்தேऽஸ்து ஸ்வர்ணகேஶ நமோऽஸ்து தே ॥ 32॥
இமம் ஸ்தவம் யோ ருத்³ரஸ்ய விஷ்ணோஶ்சைவ மஹாத்மந: ।
ஸமேத்ய ரு’ஷிபி: ⁴ ஸர்வை:ஸ்துதௌ தௌ ஸுமஹாத்மபி: ⁴ ॥ 33॥
வ்யாஸேந தே³வவிது³ஷா நாரதே³ந ச தீ⁴மதா ।
பா⁴ரத்³வாஜேந கா³ர்க்³யேண விஶ்வாமித்ரேண வை ததா² ॥ 34॥
விஶ்வாமித்ரேண வாத்ஸ்யேந ததா²சைவ ஸுமந்துநா ।
அக³ஸ்த்யேந புலஸ்த்யேந தௌ⁴ம்யேந ச மஹாத்மநா ॥ 35॥
யஶ்சேத³ம் பட²தே ஸ்தோத்ரம் நித்யம் ஹரிஹராத்மகம் ।
அரோகோ³ ப³லவாம்ஶ்சைவ ஜாயதே நாத்ர ஸம்ஶய: ॥ 36॥
ஶ்ரியம் ச லப⁴தே நித்யம் ந ச ஸ்வர்கா³ந்நிவர்ததே ।
அபுத்ரோ லப⁴தே புத்ரம் கந்யா விந்த³தி ஸத்பதிம் ॥ 37॥
கு³ர்விணீ ஶ‍்ரு’ணுதே யா து வரம் புத்ரம் ப்ரஸூயதே ।
ராக்ஷஸாஶ்ச பிஶாசாஶ்ச பூ⁴தாநி ச விநாயகா: ।
ப⁴யம் தத்ர ந குர்வந்தி யத்ராயம் பட்²யதே ஸ்தவ: ॥ 38॥

இதிஹரிவம்ஶாந்தர்க³தம் மார்கண்டே³யப்ரோக்தம்ஹரி-ஹராபி⁴ந்நதாவர்ணநஸ்தோத்ரம்
ஸம்பூர்ணம் ।
ஹரிவம்ஶ । அநுப³ந்த⁴ - பரிஶிஷ்ட । அத்⁴யாய அ37/40-113॥

